
	1. ՀՀ Ֆինանսների նախարարություն
	02.12.2021 թ. 
N 01/8-3/19669-2021

	Ուսումնասիրելով Ձեր 22.11.2021թ. N ՄՆ/ԱԳ-2-3/44676-2021 գրությամբ ներկայացված «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է սահմանել ընտանեկան և սոցիալական նպաստների ու հրատապ օգնության չափերը, ընտանեկան և սոցիալական նպաստի իրավունք տվող ընտանիքի անապահովության սահմանային միավորը, ինչպես նաև դրանց վճարման համար նախատեuված ֆինանuական միջոցների չափերն՝ ըuտ միասնական սոցիալական ծառայության տարածքային կենտրոնների, հայտնում ենք հետևյալը.
Նախագծին կից հիմնավորման մեջ նշվում է, որ Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
Այս կապակցությամբ հայտնում ենք, որ ՀՀ կառավարության կողմից ընդունվող որոշումները չեն կարող չբխել ՀՀ կառավարության կողմից ընդունված ռազամավարական փաստաթղթերից, ուստի առաջարկում ենք բացահայտել կապը վերը նշված ռազմավարական փաստաթղթերի հետ:
	Ընդունվել է ի գիտություն:
Որոշման նախագծի ընդունումն ապահովում է  ՀՀ 2022թ․ պետական բյուջեի կատարումը՝ «Պետական նպաստների մասին» օրենքով Կառավարության տված լիազորությունների շրջանակում։


	2. ՀՀ Արդարադատության նախարարություն
	20.12.2021 թ.
N /27.2/42513-2021

	          Ի կատարումն Հայաստանի Հանրապետության վարչապետի՝ 2021 թվականի դեկտեմբերի 17-ի 02/11.8/43762-2021 հանձնարարականի՝ կից ներկայացվում է  «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

	

	    1. «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ 1-ին կետի 1-ին ենթակետով նախատեսվող փոփոխությամբ Հայաստանի Հանրապետության կառավարության 2019 թվականի հունվարի 24-ի N 50-Ն որոշման /այսուհետ՝ Որոշում/ վերնագրում և ամբողջ տեքստում «2021» թիվը նախատեսվում է փոխարինել «2022» թվով, իսկ Որոշման 2-րդ կետով հաստատված հավելվածը շարադրվում է նոր խմբագրությամբ:  Առաջարկվող փոփոխությունների առնչությամբ հարկ է նկատի ունենալ Որոշման 8-րդ կետի դրույթները, համաձայն որոնց՝ Որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2021 թվականի հունվարի 1-ից հետո ծագած հարաբերությունների վրա: Հետևապես՝ այն գործողությունները, որոնց կատարմանն ուղղված է եղել Որոշումը՝ արդեն իսկ կատարվել են 2021 թվականի ընթացքում և դեռ ընթացքի մեջ են, ինչն էլ հիմք է հանդիսանում, որ Որոշման մեջ գործողության ժամկետի փոփոխություն կատարվել չի կարող: 

	Ընդունվել է:
Նախագծի 2-րդ կետը վերախմբագրվել է․ «Սույն որոշումն ուժի մեջ է մտնում 2022 թվականի հունվարի 1-ից:»:

	2. Նախագծով նախատեսվող փոփոխությունների կապակցությամբ անհրաժեշտ է նկատի ունենալ նաև հիմնավորման դրույթները, որոնցում նկարագրված նպատակը, առկա խնդիրներն ու կարգավորման առարկան միմյանցից տարբերվող, իրար չհամապատասխանող և շփոթություն առաջնող ձևակերպումներով են ներկայացված, մասնավորապես՝ համաձայն հիմնավորման 1-ին կետի 2-րդ ենթակետի՝ նախագծի անհրաժեշտությունն ու նպատակը այն է, որ յուրաքանչյուր տարի պետք է սահմանվի ընտանեկան և սոցիալական նպաստի իրավունք տվող անապահովության սահմանային միավորը, որի համար որպես հիմք նշված են «Պետական նպաստների մասին» օրենքի    13-րդ հոդվածի 1-ին և 16-րդ հոդվածի 1-ին մասերը, մինչդեռ վկայակոչված հոդվածների մասերում «յուրաքանչյուր տարի պետք է սահմանվի» ձևակերպմամբ  կարգավորում նախատեսված չէ: Հիմնավորման 1.1. կետի դրույթների համաձայն՝ խնդիրն ընտանեկան և սոցիալական նպաստները ու հրատապ օգնության վճարման շարունակականության ապահովումն է, որի իրականացման համար ցուցանիշներն անհրաժեշտ է սահմանել նաև 2022 թվականի համար: 
Իսկ հիմնավորման 2-րդ կետի համաձայն՝ Նախագծի կարգավորման առարկան է ընտանեկան և սոցիալական նպաստի չափերը, ինչպես նաև  անապահովության միավորը 2022 թվականին սահմանել 2021 թվականի համար սահմանված չափով, միաժամանակ հաստատել նաև ընտանեկան նպաստի, սոցիալական նպաստի և հրատապ օգնության վճարման համար նախատեսված ֆինանսական միջոցների չափերն ըստ միասնական սոցիալական ծառայության տարածքային կենտրոնների:
     Ելնելով վերոգրյալից՝ հիմնավորման դրույթներն անհրաժեշտ է լրամշակել և խմբագրել՝ ներկայացնելով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջներին համապատասխան հիմնավորում, մասնավորապես՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի  նորմատիվ բնույթի հիմնավորվածությունը:
    Հարկ է նկատի ունենալ, որ եթե Նախագծի նպատակը Որոշմամբ կարգավորվող հարաբերությունների սահմանումն է յուրաքանչյուր տարի, ապա դա պետք է նախատեսել նոր որոշման ընդունմամբ, որում կհիշատակվի այն ժամանակահատվածը, որի ընթացքում նախատեսվում է ապահովել տվյալ հարաբերությունների կատարումը: 
    Ըստ այդմ էլ, կարծում ենք, որ Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու փոխարեն անհրաժեշտ է ընդունել ՀՀ կառավարության նոր որոշում, որում որպես իրավական ակտի ընդունման հիմք պետք է նշել «Պետական նպաստների մասին» օրենքի այն հոդվածը, որի համաձայն ՀՀ կառավարությունը լիազորվում  է ընդունելու համապատասխան իրավական ակտը:
	Չի ընդունվել:
«Պետական նպաստների մասին» օրենքի    13-րդ հոդվածի 1-ին և 16-րդ հոդվածի 1-ին մասերով սահմանված է,  որ ընտանեկան կամ սոցիալական նպաստ ստանալու իրավունք ունի ընտանիքի սոցիալական գնահատման համակարգում հաշվառված ընտանիքը, որի անապահովության միավորը բարձր է Հայաստանի Հանրապետության կառավարության կողմից տվյալ տարվա համար ընտանեկան կամ սոցիալական նպաստի համար  սահմանված սահմանային միավորից:








Ընդունվել է:
Նախագծի հիմնավորումը խմբագրվել է:












Ընդունվել է մասնակիորեն: 
Նախագծի նախաբանում  հղում  է կատարվել նաև «Պետական նպաստների մասին» օրենքի 13-րդ հոդվածի 1-ին և 16-րդ  հոդվածի 1-ին մասերին, որոնց համաձայն՝ նախագծով  առաջարկվում է 2022 թվականի համար սահմանել ընտանեկան և սոցիալական նպաստի իրավունք տվող անապահովության սահմանային միավորը՝ անփոփոխ թողնելով Կառավարության 2019 թվականի հունվարի 24-ի N 50-Ն որոշման մյուս՝ ընդհանուր բնույթի կարգավորումները:
Ընդ որում, իրավակիրառ պրակտիկայից ելնելով՝ նպատակահարմար է ընտանեկան և սոցիալական նպաստի իրավունք տվող անապահովության սահմանային միավորը և ընտանեկան նպաստի, սոցիալական նպաստի և հրատապ օգնության չափերը սահմանել նույն իրավական ակտով։

	3. ՀՀ  ՀՀ տարածքային կառավարման և ենթակառուցվածքների նախարարություն
	20.12.2021 թ.                     N  ԳՍ//33086-2021

	«Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետարանների հետ։
Նախագծի վերաբերյալ առաջարկություններ և դիտողություններ չկան։
Միաժամանակ տեղեկացնում ենք, որ Երևանի քաղաքապետարանի դիրքորոշումը ստանալուց հետո Ձեզ լրացուցիչ կներկայացնենք։
	Ընդունվել է ի գիտություն:
Հարկ է նշել, որ «Սոցիալական աջակցության մասին» օրենքում ՀՕ-97-Ն 18.03.2020 օրենքով կատարված փոփոխությամբ (ուժի մեջ է մտել 01.04.2021) սոցիալական ծառայություններ տրամադրող տարածքային մարմինների կազմից հանվել են տարածքային կառավարման պետական մարմնի տարածքային ստորաբաժանումները։

	Նախագիծը 15.12.2021թ տեղադրվել է e-draft.am կայք։
	



